Самоевалуација на училиштето:"Александар Турунџев” с. Кукуречани                              Подрачје  Ресурси
	Во евалуацијата на ова подрачје треба да одговорите на што е можно поголем број од главните  прашања. 

Можете да додадете и одговори на други прашања кои сметате дека се важни за вашето училиште а не се опфатени во рамката за самоевалуација. 

Треба да направите обид да ги вклучите колку што е можно сите клучни фактори во вашето училиште и во локалната заедница и каде  потребно да внимавате на родовите односи кои може да влијаат на квалитетот на учење и настава во вашето училиште. 

Не се потпирајте само на пишани документи. Обезбедете да податоците собрани во оваа област исто така вклучуваат колку што е можно и пишани коментари, набљудувања и визуелни докази.  

	Оддели во рамките на подрачјето:

· Сместување и просторни капацитети
· Наставни средства и материјали
· Персонал
· Развој на персоналот
· Финансиско работење во училиштето



Самоевалуација на училиштето: "Александар Турунџев” с. Кукуречани                                   Подрачје: Ресурси  

	Собирање на податоци (Кои податоци се собрани: Кои методи се користени).

(i) Обработка на документи


	Наведете ги сите документи кои се прегледани.
	Кои информации се собрани



	Годишна програма за работа на училиштето
Годишен извештај за работа на училиштето
Имотни листи
Пописна листа на книги
Пописни листи
Записници од Наставнички совет
Записници од Училишен одбор
Платен список
Програма за работа на
 стручните активи
Евиденциони листи за стручно усовршување на наставниците
Записници од Училишен одбор
План и програма за ментори
Записник од Наставнички Совет
Финансиски план
Завршна сметка
Записник од Училишен Одбор
Записник од Совет на родители
Книговодство
Извештај за материјално работење
	Основното училиште:”Александар Турунџев” с.Кукуречани е сместено во училишна зграда која е изградена во 1964 г., со вкупна корисна површина од 1518 м

. Училиштето располага со 12 училници, 5 кабинети, библиотека, работилница со настава по ТО, фискултурна сала со соблекувална и кабинет, канцеларии (за наставници, директор, педагог, секретар и благајник), училишна архива и други простории.
Училниците/кабинетите просторно ги задоволуваат потребните критериуми, со исклучок на училницата во задниот дел на училиштето (која е  оддалечена од санитарните јазли) и некои помали училници кои не се адекватни за успешна реализација на воспитно-образовната работа. За наставните предмети: информатика, музичко, ликовно образование и француски јазик нема посебни кабинети. Скоро сите подрачни училишта се во лоша состојба, особено ПУ с. Габалавци, (со исклучок на ПУ с. Крклино и ПУ с. Драгожани), со оштетен под, стар училишен инвентар, немање фискултурна сала (во зимски услови не се во можност да ја реализираат програмата од ФЗО).
Училиштето нема доволно стручна литература и периодика за следење на современите текови на наставата, освен некои прирачници и стручни материјали добиени од семинарите по некои проекти.
Наставниците самостојно се снабдуваат и користат стручна литература.
Опременоста на училиштето со нагледни средства и технички помагала во однос на нивната адекватност, функционалност и употребливост не е на задоволително ниво. Подрачните училишта немаат доволно наставни средства и материјали. Потребите за наставни средства и помагала се утврдуваат по пат на разгледување во рамките на стручните активи, кои доставуваат листи до директорот на училиштето.
Училишната библиотека располага со околу 5500 книги и не ги задоволува потребите на учениците со нови лектирни изданија, енциклопедии, книги и др.
Набавениот потрошен материјал не ги задоволува потребите на училиштето.
Училиштето ја следи ефективната и ефикасната употреба на наставните средства и материјали, преку увид во сите видови планирања и непосредното следење на реализацијата на наставата.
Целиот персонал се состои од 51 вработени со соодветно образование. Така, со високо образование се 33 (8 мажи и 23 жени), со вишо образование се 5 (3 мажи и 3 жени), со средно образование се 3 (2 мажи и 1 жена) и со основно образование се 10
 (1 маж и 9 жени).
Училиштето редовно ја следи присутноста на целиот персонал (машки и женски), кој е редовно присутен на работа. Во случај на боледување, се врши замена на отсутниот работник, а во случај на посета на семинари со замена од страна на колегите. 
            Во реализацијата на наставата се вклучени 36 наставници, од кои 11 мажи и 25 жени, чија образовна структура одговара на пропишаните стандарди со Законот за основно образование и систематизацијата на училиштето. Стручната застапеност на наставните предмети е целосна. Нестручно застапени предмети нема. 
            Училиштето ги ангажира наставниците со повисоки квалификации и стручност, во укажување помош на нивните колеги. Тие обично се поставуваат како тим-лидери во тимската работа, претседатели на стручните активи, координатори на проекти, како ментори на наставници-почетници и сл.            
 Работата на наставниците се оценува преку непосредно следење на воспитно-образовниот процесс во сите фази: планирање, организација и реализација. Следењето го вршат директорот и педагогот, како и ДПИ кој врши стручен надзор над работата на училиштето.
             Училиштето води редовна евиденција за учество на наставниот кадар на семинари, советувања и други форми на стручно усовршување, преку евиденциони листи преку кои можат да се идентификуваат нивните потреби за професионален развој. 
              На оние наставници кои сакаат да ги подобрат своите стручни способности, училиштето им овозможува учество на семинари, а оние кои имаат желба да го дооформат своето образование, им дава слободни денови за полагање на испити. Нивното стручно усовршување се одвива и во рамките на училиштето преку организирање интерни семинари, работилници, стручни предавања, нагледни часови и сл.
               На наставниците-приправници директорот на училиштето определува  ментор, од  редот  на  наставниците, стручните  соработници, кои  вршат работа  за  која  се  оспособува  приправникот. Менторот  на  приправникот  му подготвува  програма, која  вклучува  методска,  дидактичка и друга  подготовка  потребна  за  оспособување на  наставникот. Менторот изработува извештај за работа на приправникот.Исто така, неговата работа ја следат и директорот и педагошката служба.
Финансиите во училиштето се обезбедуваат преку блок дотации од МОН- а се распределуваат  од  сектор за финансии (општина Битола)- сметки (903) и од сопствени приходи (787) . 
              Планирањата и финансиските средства и нивната распределба т.е. изготвување на финансискиот план за тековната година се во надлежност на директорот, а во соработка со благајник и книговодител. 
              Согласно законската регулатива, Училишниот одбор има право на увид и контрола на финансиско-книговодствено работење во ОУ. 
              Информациите за училишниот буџет се достапни на вработените во училиштето, на родителите (преку Советот на родители), на локалната заедница (преку членовите во Училишниот одбор). 
              Потребите на подрачните училишта се проектирани во финансиски план.  Со оглед на тоа дека училиштето располага со минимални средства за тековно одржување, многу малку може да ги задоволи фактичките потреби на подрачните училишта, бидејќи поголем дел од истите се во лоша состојба. 



Самоевалуација на училиштето: "Александар Турунџев” с. Кукуречани                                          Подрачје Ресурси  
	Собирање на податоци (ii) кои други методи се користени за собирање на податоци? (пр. прашалници, анкети, набљудувања...)



	Наведете ги другите методи кои се користени за собирање на податоци
	Учество:  Кој беше вклучен во собирање на овие информации
	Кои информации се собрани?



	Прашалник 
за
наставници
Прашалник 
за
 родители
 
	       педагог
    наставници
        педагог
      родители
      ученици

	Анкетираните 30 наставници ( 21 жена и 9 мажи) во целост се изјаснија дека им се укажува помош на наставниците- почетници преку менторство, преку советодавни разговори со директорот и педагогот, помош во изготвувањето на планирањата, во реализацијата на наставните  часови, совети од постари колеги, предлози, заеднички состаноци, интерни семинари, интегрирани содржини, упатување на стручна литература и сл. На наставниците  им се укажува и морална поддршка во подобрувањето на квалитетот на наставата и се поттикнуваат да воведуваат нови идеи.

Поголем дел од нив се задоволни од условите за работа во централното училиште. Меѓутоа наставниците од подрачните училишта не се задоволни од условите и материјално - техничката опременост.

Околу 97 % од наставниците тврдат дека  се информирани за училишниот буџет и за трошocite.

Анкетираните 79 родители (45 жени и 34 мажи), 77 Македонци и 2 Роми, се изјаснија дека училниците во некои подрачни училишта не се адекватни и дека е потребно нивно целосно реновирање.Исто така, училницата во задниот дел од училиштето е мала и оддалечена од санитарниот јазол. Тие ја истакнаа потребата од  подобрување на хигиената во сите училници. Потребно е  уредување на спортските терени, доуредување на училишниот двор, поплочување на ходникот, поправка на скалите, промена на старата и дотраена дограма во подрачните училишта, подот, промена на стариот инвентар во ПУ-а,   библиотеката да се збогати со повеќе лектирни изданија, да има поголема дисциплина, да се зголеми соработката на родителите со училиштето и  сл.

	        Прашалник 
                 за
            ученици
	педагог
ученици
	           Од спроведената анкета со 80 ученици, од кои 47 женски и 33 машки, Македонци,  може да се заклучи дека учениците немаат посебни кабинети по  музичко, ликовно, информатика и француски јазик.. Исто така треба да има спортски игралишта во ПУ-а, да се поправат скалите во внарешноста на централното училиште, да се поплочи ходникот на вториот спрат, да се доуреди училишниот двор, да се засадат цвеќиња, да се стават корпи  за отпадоци во дворот, повеќе клупи за седење во дворот, да се смени дограмата во дел од  централното и во подрачните училишта, да има кабинет по сите предмети, да се сменат оштетените компјутери, да има побрз и редовен Интернет, да се доопремат кабинетите со нагледни средства, да се обезбедат повеќе топки и други спортски реквизити во централното и ПУ-а и  сл.
Библиотеката не ги задоволува потребите на учениците, бидејки не располага со нови лектири, книги, списанија, енциклопедии и др.



Самоевалуација на училиштето: "Александар Турунџев” с. Кукуречани                                   Подрачје  Ресурси  
	Резултати:  Овде треба накратко да ги образложите вашите клучни јаки страни и  слабости

	Клучни јаки страни

· Санитарниот јазол во централното и сите ПУ-а училишта, освен во с. Габалавци е адаптиран на потребите;
· Колоритни училници со пријатен амбиент;
· Поголем број од училниците просторно ги задоволуваат пропишаните стандарди;
· Училиштето ја следи ефикасната употреба на наставните средства и материјали;
· Училиштето им обезбедува помош и поддршка на наставниците во нивниот професионален развој;
· Интерни семинари и обуки
· Им се дава помош на наставниците- приправници (преку менторство...) и се следи нивната работа;
· Учество на наставниците во повеќе проекти 
 

	Слабости

· Неадекватни училници за успешна реализација на наставата во некои подрачни училишта;
· Дотраена дограма, оштетен под во некои подрачни училишта;
· Слаба електрична инсталација во ПУ-а;
· Недостиг од стручна литература; 
· Недостиг на наставни средства и помагала
· Слаб библиотечен фонд



	Анализа на резултатите:  

Овде дадете подетална евалуација на ова подрачје  
            Училниците/кабинетите просторно ги задоволуваат потребните критериуми, со исклучок на просторијата во задниот дел на у'чилиштето  и некои помали училници, кои се неадекватни, за успешна реализација на воспитно-образовната работа. Нема посебни кабинети за сите наставни предмети.
           Училиштето нема доволно стручна литература. Училишната библиотека располага со околу 5500 книги и не ги задоволува потребите на учениците и наставниците. Опременоста со нагледни средства и помагала не е на задоволително ниво. Подрачните училишта немаат доволно наставни средства и материјали.
           Набавниот потрошен материјал ги задоволува потребите на училиштето.
          Училиштето ја следи употребата на наставни средства и материјали преку непосредно следење на наставата. Тоа ја следи присутноста на персоналот и обезбедува замена во случај на отсуство од работа.
           За наставниците-почетници обезбедува ментор.
           Училиштето ги ангажира наставниците со повисоки квалификации и стручност, во укажување помош на нивните колеги. Тие обично се поставуваат како тим-лидери во тимската работа, претседатели на стручните активи, координатори на проекти, како ментори на наставници-почетници и сл.             
Училиштето води редовна евиденција за учество на наставниот кадар на семинари, советувања и други форми на стручно усовршување, преку евиденциони листи  и професионално досие, преку кои можат да се идентификуваат нивните потреби за професионален развој. 
            Финансиите се обезбедуваат преку МОН (преку блок дотации), од локалната самоуправа и од сопствени приходи. Изготвувањето на финансискиот план е во надлежност на директорот, во соработка со благајникот и книговодителот.Увид и контрола врз финансиското работење врши Училишниот одбор.
            Информациите за училишниот буџет им се достапни и на родителите и на локалната заедница. Потребите на подрачните училишта се проектирани во финансискиот план. Меѓутоа училиштето има минимални средства за тековно одржување и е многу тешко да ги задоволи нивните потреби.


	Идни активности:  Приоритетни подподрачја (оддели) во рамките на ова подрачје кои може да бидат вклучени во планот за развој на училиштето

· Санација на кровот, подот и дограмата 
· Санација на санитарниот јазол во ПУ с. Габалавци 
· Збогатување на библиотечниот фонд
· Обезбедување на наставни средства и помагала
· Обезбедување на средства за професионален развој на наставниците

